КОМИ РЕСПУБЛИКАСА ПРАВИТЕЛЬСТВОЛÖН ШУÖМ
"Россияса чемпионатъяслöн вылыс да медводдза лигаясса командаясын ворсысьясöс да Коми Республикаса юрнуöдысь спортсменъясöс, кодъяс пырöны Россияса сборнöй командаясö, учебно-тренировочнöй республиканскöй чукöртчöмъяс дырйи вердöм вылö компенсацияяс мынтан пöрадок вынсьöдöм йылысь" Коми Республикаса Правительстволöн 2005 во декабр 19 лунся 314 №-а шуöмö вежсьöмъяс пыртöм йылысь

Коми Республикаса Правительство шуис:

Пыртны "Россияса чемпионатъяслöн вылыс да медводдза лигаясса командаясын ворсысьясöс да Коми Республикаса юрнуöдысь спортсменъясöс, кодъяс пырöны Россияса сборнöй командаясö, учебно-тренировочнöй республиканскöй чукöртчöмъяс дырйи вердöм вылö компенсацияяс мынтан пöрадок вынсьöдöм йылысь" Коми Республикаса Правительстволöн 2005 во декабр 19 лунся 314 №-а шуöмö татшöм  вежсьöмъяс:

Россияса чемпионатъяслöн вылыс да медводдза лигаясса командаясын ворсысьясöс да Коми Республикаса юрнуöдысь спортсменъясöс, кодъяс пырöны Россияса сборнöй командаясö, учебно-тренировочнöй республиканскöй чукöртчöмъяс дырйи вердöм вылö компенсацияяс мынтан пöрадокын, мый вынсьöдöма шуöмöн (содтöд):

1) 1 пунктын "пырöны Россияса сборнöй командаясö" кывъяс бöрын содтыны "(водзö – спортсмен)" кывъяс;

2) 2 пункт гижны тадзи:

"2. Россияса чемпионатъяслöн вылыс да медводдза лигаясса командаясын ворсысьяслы компенсацияяс мынтö Коми Республикаса спорт, туризм да мортöс ёнмöдан агентство (водзö – Агентство).

Россияса сборнöй командаясö пырысь Коми Республикаса юрнуöдысь  спортсменъяслы компенсацияяс мынтöны Коми Республикаса государственнöй учреждениеяс, кутшöмъяслöн уджöн организационно-методическöя веськöдлö, сійöс координируйтö да сы бöрся нуöдö контроль Агентство (водзö – учреждениеяс).";
3) 3 пунктса мöд абзац гижны тадзи:

"компенсация индöм йылысь спортсменлöн гижöда шыöдчöм мынтанногсö (финансово-кредитнöй учреждениелöн тшöт вылö либö касса пыр) да банковскöй реквизитъяс индöмöн, компенсациясö вуджöдасны кö финансово-кредитнöй учреждениелöн тшöт вылö;";

4) 4 пунктö содтыны татшöм сюрöса мöд абзац:

"Россияса сборнöй командаясö пырысь Коми Республикаса юрнуöдысь спортсменъяслы компенсация индöм да мынтöм йылысь Агентствоöн примитöм решениеыс мöдöдсьö тайö решениесö примитан лунсянь 7 лун чöжöн учреждениеö компенсация мынтöм вылö.".

